
2019. urtean, bi proiektu 
izan ziren nabarmentzeko 
modukoak Loiola Kultur 

Etxean: Loiola Apain Street-
Arteko muralak eta Behin batian 
Loiolanen errodajea, biak ere 
ekainean hasiak, Olatu Talka 
jaialdiaren 10. eta azken edizioan.

Lehen proiektua, Loiola Apain, 
honela osatu zen: zazpi arte-
interbentzio egin ziren, sei 
mural eta mosaiko bat, ekaina 
eta abendua artean.

Artisten artean, aukera izan 
genuen hiru lagun loiolatarturekin 
batera jarduteko, estudioa baitute 
auzoan eta auzoari buruz duten 
ikuspegia erakusten baitute beren 
interbentzioetan. Sortutako 
muralak hauek izan ziren:

• Marcos Navarro (Bartzelona). 
Mural figuratiboa Plazaburu 
kaleko lau solairuko fatxada 
batean, auzoa eta Urumea 
ibaia sinbolizatzen dituzten 
lau hegazti: ahatea, zozoa, 
ubarroia eta txantxangorria.

• Allan Daastrup (Danimarka). 
Alfabeto murala Urbia kalean, 
haurren parkearen ondoan. 
Letra bakoitzean erreferentzia 
egiten die auzoko elementu 
nabarmenei eta ondareari, 
toponimiari eta historiari.

• tephen Webb (Erresuma 
Batua). Luze-zabal handiko 
murala, egikera abstraktu 
geometrikokoa, bizia eta kolorea 
ematen dizkiona Zubiondo eta 
Igeltegi kaleen arteko kalexkari.

Orobat, harremanetan jarri ginen 
artisten bi estudio mistorekin, biak 
ere Donostiatik kanpokoak baina 

hiriarekin lotura estua dutenak. 
Honako hauekin, hain zuzen ere:

• Reskate  (Bartzelona): María 
López (Donostia) eta Javier 
de Riba (Bartzelona). Bakoitza 
bere garaian murala, Lorategi 
Hirian, naturako elementuz 
osatua: baratzak, frutarbolak, 
barazkiak… Gainera, Javier de 
Ribaren mosaikoa, Igeltegin, 
elkarlanean egin zen, auzoko 
gazte eta familiekin batera, 
bai eta UBA-Ametzagaña 
Fundazioan bizi diren atzerritar 
gazte bakarrik daudenekin ere.

Marcos Navarrok egindako murala. Loiola Apain proiektua

Reskate Studiok egindako murala. 
Loiola Apain proiektua.

• Gora (Bilbo): Iciar Nieto 
(Donostia) eta Miguel Atutxa 
(Bilbo). Interbentzio abstraktua 
Loiola Kultur Etxean eta 
Udal Frontoiko frontisean.

Azkenik, eta Alianza 
Francesarekin elkarlanean, NKDM 
artista frantses nazioartean 
ospetsu denaren parte-hartzea 
izan dugu, zeinak Garbitzaileen 
plazan jardun izan baitu, mural 
abstraktua eginez: ibaiari eta 
uraren formei egindako keinua.

Tamaina desberdineko muralak 
dira; auzoan sakabanatuta, edertu 

egiten dute, kultur erakargarri 
berria dira, harrotasunerako 
arrazoi bat, eta identitate-ikur 
bat gehiago auzotarrentzat.

Loiola Apain proiektuko zazpi 
muralei zortzigarren bat gehitu 
behar zaie, Udal Frontoiaren 
atzealdean egina, Hondarzale 
Pasealekuan, ekonomia 
zirkularrari eta iraunkortasunari 
buruzkoa. Iker Garcia 
Barrenetxea donostiar artistak 
egina da, gizartetik baztertuak 
izateko arriskuan dauden 
Emaus Fundazioko pertsonen 
kolektiboarekin batera.

2019an nabarmendu beharreko 
bigarren proiektua Behin 
batian Loiolan film laburraren 
errodajea da. Izenburua, jakingo 
duzuenez, Bilintxen bertsoetatik 
hartua da. Produkzioa ekainean 
gauzatu zen, Olatu Talka 
jaialdiaren barruan, eta filma 
uztailean estreinatu zen, Kultur 
Etxean, San Inazioetan.

Errodajea Urumeako ibai-parke 
berrian egin zen, Txomin Eneako 
auzotarren parte hartze handiz 
egin ere. Aurreko filmetan 
bezala, Loiola, Txomin Enea eta 
Martuteneko zenbait kolektibo 
izan ziren aktore protagonista.

Oro har, 2019an, eta 20 urteren 
ondoren, ohiko programazioaren 
zikloek osasun ona dute. 
Mikologia eta Gastronomia 
Jardunaldiak, Martuteneko 
Kartzelako Lantegien 
Erakusketa, Folklorearen 
Nazioarteko Jaialdia, Poltsiko 
Antzerkiaren Jaialdia, 
Gabonak Zuretzat, Abesbatzen 
Astea, Kale Antzerkia, 
Haurrentzako antzerkia…

Aipamen berezia merezi 
dute Euskal Kulturaren 
Ildotik zikloaren 25 urteek, 
martxoan ospatuak Jon 
Maia bertsolariarekin eta 
Hezurbeltzak haren emankizun 
poetiko-musikalarekin.

Urteurrenen ildotik, Hidro-
Logikakek 10 urte bete ditu, 
Moncho Trullos eta Juan Luis 
Azpirozen Urumeari begiradak 
erakusketaren bidez, Cristina Enea 
Fundazioaren laguntzarekin.

Beste ziklo orainagoko batzuk, 
haur eta gazteei zuzenduak, 
sendotuz joan dira: Liburu 
Baby Kluba, Poetry in Motion 
–bertako artista berriekin– edo 
Jan-ta-loin, Fantasiazko eta 
Beldurrezko Zinemaldiarekin 
batera ospatzen den jaia.

Urumeara begira; Juan Luis Azpiroz, Moncho 
Trullos. “Hidro-Logikak” proiektuaren erakusketa

Allan Daatrupek egindako murala. Loiola Apain proiektua

Liburutegi-zerbitzua Loiola 
Kultur Etxeko liburutegiak 
eta berriki berrinauguratu den 
Amundarain Mediatekak osatzen 
dute, eta auzoa dinamizatzen 
duen elementu bat da, urtetik 
urtera gero eta erabiltzaile 
gehiago eta leialagoak dituena. 
Gainera, Martuteneko Kartzelako 
liburutegia elikatzen laguntzen 
du, dohaintza kolektiboen 
bitartez. Jarduerei dagokienez, 
aipatzekoa da Liburu Baby 
Klubak bere horretan jarraitzen 
duela, gelditu gabe, eta Haurren 
Egun Unibertsalaren 4. Jaiak 
arrakasta handia izan zuela, biak 
ere Mestiza elkartearen eskutik.

Euskarazko programazioari 
dagokionez, berriz, gehitu 
diezaiogun orain arte esandakoari 
Joxan Artze poetari Literaktum 
Jaialdian egin zitzaion omenaldia. 
Aipatzekoak dira, halaber, 
euskara hutsean egiten diren 
zikloak –San Martin Topaketak, 
San Isidro Eguna, Euskararen 
Eguna, hilero Loiolan eta noizean 
behin Martutenen egiten diren 
Kantujirak, eta aurrez aipatu 
dugun Euskal Kulturaren 
Ildotik eta haurrentzako 
jarduerak, gehienak euskaraz. 
antzerkiak, Ipuinaren ordua, 
Gabonak zuretzat...

Beste urte batez, Kultur Etxeko 
programazioa erakusketaz, 
jaiz, proiekzioz, solasaldiz, 
lantegiz, afariz eta abarrez bete 
da, hainbat elkarteren eskutik: 
AGIFES, AGISAS, IRESGI, Emaus 
Fundazioa, UBA-Ametzagaina 
Fundazioa, AGIAC, Bihotzez, 
Batera 2030, Bizi Bide, 
Secretariano Gitano elkartea, 
Esnearen Liga, Baketik, EHU-Arte 
Ederrak, GIELMAR, Passikudah 
Bizirik, Kalapie, Haritzalde... 

eta beste udal sail batzuekiko 
lankidetzaren bitartez: Eskolara 
bideak eta 100 Miradas Begiradak 
erakusketak, Mugikortasun eta 
Donostia Lagunkoia sailekin, 
hurrenez hurren, eta aipaturiko 
Haurren Egun Unibertsalaren 4. 
Jaialdia, Lankidetza Sailarekin.

Kultur Etxea hiru auzoetako 
gizarte-eragileekin batera 
ari da lanean, Loiola, Txomin 
Enea eta Martutenekoekin, 
kohesioaren eta egituratzearen 
alde, esperientziak zertuz eta 
erkidegoa sortuz, bai eta harreman 
esanguratsuak ere auzotarren 
artean, ezagutza eta kultura 
zehar-lerroz eta parte hartuz 
hedatzeko eta transmititzeko.

Laburtuz, 2019an Loiola Kultur 
Etxea modu sortzaile eta 
bizigarrian ireki da espazio 
publikora, eta horren adierazle 
dira muralak eta Kantujira.

Giza Eskubideen Zinemaldia Loiola Kultur Etxean

Erdi aroko kalejira. Binéfarreko titiriteroak

IKASTAROAK ERABILTZAILEAK

GUZTIRA 31 483
Emakumeak Gizonak

GUZTIRA 31 402 81

Euskaraz 7 98 9

Gaztelaniaz 24 304 72

GUZTIRA 2018/2019 Ikastaroak 17 215 44

Euskaraz 4 54 6

Gaztelaniaz 13 161 38

GUZTIRA 2019/2020 Ikastaroak 14 187 37

Euskaraz 3 44 3

Gaztelaniaz 11 143 34

Prestakuntza

 KULTUR ETXERA EGINDAKO BISITAK (GUZTIRA): 33.081 

Kopurua Erabiltzaileak

GUZTIRA 217 39.479
Antzerkia 18 2.280

Dantza 5 2.188

Musika 32 3.949

Zinea 3 195

Hitzaldiak eta mahai inguruak 3 195

Erakusketak 24 23.843

Bilerak eta elkarteen ekitaldiak 48 4.844

Liburutegiko jarduerak 76 1.669

Olatu Talka 2 210

Beste 6 106

Jarduerak

Bisitaldiak

GUZTIRA 22.002
Liburutegia 22.002

Zerbitzuak


